Nafarroako Parlamentuko Mahaiak, 2017ko otsailaren 6an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Fiteroko kontsultategi medikoaren egoerari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 194. artikuluak agindutakoari jarraikiz, idatzizko erantzuna bidal dezan.

GALDERAREN TESTUA

EH Bildu Nafarroa parlamentu-taldeari atxikitako foru parlamentari Bakartxo Ruiz Jasok honako galdera hauek egiten ditu, idatziz erantzuteko:

2012ko urtarrilean, Nafarroako Gobernuak iragarri zuen kontsultategi mediko berri bat eraikiko zuela 2013a bukatu orduko, udaletxearen etxabean dagoen gaur egungoa ordezteko; izan ere, gaur egungoak gabezia handiak ditu irisgarritasunari, espazioari eta baliabide materialei dagokienez.

Guardia Zibilaren kuartela eraikitzeko aukeratu zen udalaren zuzkidura-lurzati bateko lurretan aurreikusi zen kontsultategi berria eraikitzea. Fiteroko Udalak –UPNren eskuetan baitago– Barne Ministerioari doan laga zion lurzatia, eta, testuinguru horretan, UPNren Gobernuak geldiarazi egin zuen kontsultategirako aurreikusita zegoen 500.000 euroko kontu-saila. Harrezkero, ez da mahai gainean ordezko aukerarik jarri, eta ez dakigu osasun-proiektu horri berriro heltzea aurreikusten den ala ez.

Gauzak horrela, honako hau jakin nahi dugu:

Harremanik izan al duzue Fiteroko Udalarekin, kontsultategiaren auzia aztertzeko eta egungo gabeziak konponduko lituzketen aukerak planteatzeko?

Osasun Departamentuak ba al du asmorik kontsultategi berria eraikitzeko proiektuari berriro heltzeko? Hala baldin bada, zer epetan?

Osasun Departamentuak zer ekarpen egiten du egungo kontsultategia mantentzen laguntzeko? Departamentuak ba al du kontsultategi horretarako baliabideak handitzeko asmorik?

